
				এই পাতাটির মুদ্রণ সংশোধন করা প্রয়োজন। 
S. 8 - বেগম-মহল ।

সলাবত খ্যা দাড়াইলেন,-তীক্ষ দৃষ্টিতে রাজপুত বীরের মুখের দিকে চাহিয়া অতি ধীরে ধীরে জিজ্ঞাসা করিলেন, “আমি কি বন্দী ?”
যুবক উত্তর দিবার পূর্বেই বৃদ্ধ অতি কাতরে বলিয়া উঠিলেন, “হা, ভগবান, এই বৃদ্ধ বয়সে এ দশা ঘটিল!”
তিনি বসিয়া পড়িলেন ;- তাহার পর যুবক ভীত হইয়া চীৎকার করিয়া ডাকিলেন, “কে আছ,-শীঘ্ৰ এই দিকে জল লইয়া আইসি।”
যুবক ভাবিলেন বৃদ্ধের মুমূর্যদশা উপস্থিত হইয়াছে! বুদ্ধ আকাট হইয়া পতিত হইয়াছেন, —তাহার হাত পা পাষাণের ন্যায় কঠিন হইয়া গিয়াছে,-চক্ষু কপালে উঠিয়াছে, – মুখে ফেন দেখা দিয়াছে,- নিশ্বাস প্ৰশ্বাস নাই বলিলে হয় ।
অজিত সিংহ বুদ্ধের অবস্থায় নিতান্ত দুঃখিত, ভীত ও উদগ্রীব হইয়া পড়িলেন ;-ভাবিলেন, “বুদ্ধকে অনর্থক সন্দেহ করা আমার উচিত হয় নাই। আমি ভাবিতেছিলাম, কোন কারণে বৃদ্ধ আমায় মরিয়মের গৃহে থাকিতে দিতে চাহে না, - অনর্গক বাজে কথা বলিয়া সময় নষ্ট করিতেছে,--ই ত্যবসরে ইহার লোক মরিয়মের প্রাসাদে গিয়া যাহা সরাইবার আছে,-"তাহা সরাইয়া ফেলিতেছে। এখন দেখিতেছি,—এটা আমার ভুল ! আমি তাঁহাকে বন্দী করিতেছি। ভাবিয়াই তাহার এ দশা হইয়াছে । আমিই র্ত্যাচার মৃত্যুর কারণ হইলাম।”
পুনঃ পুনঃ যুবক চীৎকার করিয়া লোক ডাকিতে লাগিলেন। র্তাহার সমভিব্যাহারি সৈনিকগণ সিংহদ্বারে বিশ্রাম করিতেছে,- তাহারা নিকটে নাই সে তিনি তাহদের ডাকিবেন । এখন উপায় । যেরূপ দেখা যাইতেছে, তাহাতে স্পষ্টই বোঝা যাইতেছে যে এ বাড়ীতে জনপ্ৰাণী নাই। তবে কি বৃদ্ধ এই বৃহৎ ভগ্নস্তুপে একাকী বাস করে ? না। তাহা কখনই হইতে পারে না। যে সন্দেহ যুবকের মনে শতবার

